
TASVIRLARNI INTELLEKTU-
ALLASHTIRISHDA FILTRLASH 
JARAYONI VA BAHOLASH 
ALGORITMLARI

ORCID: 0000-0002-8833-291X

Norboyeva Nafisa
Toshkent davlat iqtisdiyot universiteti 
Raqamli iqtisodiyot kafedrasi katta o‘qituvchisi 

Annotatsiya: Ushbu maqolada tasvirlarni intellektuallashtirishda filtrlash jarayoni va baholash algoritmlari raqamli tasvir 
sifatini yaxshilash, shovqinni kamaytirish va tasvirlarni avtomatik tahlil qilishni osonlashtirish uchun muhim rol o‘ynaydi. 
Raqamli tasvirlarni qayta ishlashda klassik usullar, masalan, median va Gaussian filtrlari, zamonaviy texnologiyalar, 
jumladan, sun’iy intellektga asoslangan algoritmlar bilan boyitilmoqda. Chuqur o‘rganish modellaridan, ayniqsa 
Convolutional Neural Networks (CNN) va Generative Adversarial Networks (GAN)dan foydalanish, filtrlash jarayonini 
optimallashtirishga yordam beradi. Tasvir sifatini baholashda PSNR, SSIM va LPIPS kabi metrikalar ishlatiladi. Tadqiqotlar 
tasvirlarni tibbiy diagnostika, fotosuratlarni tiklash va sifatni oshirish sohalarida keng qo‘llash imkonini beradi. Ushbu 
jarayonning rivojlanishi kvant hisoblash va multimodal yondashuvlar bilan yanada kengaymoqda.

Kalit soʻzlar: Raqamli tasvirlarni qayta ishlash, filtrlash algoritmlari, shovqinni kamaytirish, konvolyutsion neyron tarmoqlar 
(CNN), generativ raqib tarmoqlar (GAN), tasvir sifatini baholash, PSNR, SSIM, LPIPS, chuqur o‘rganish, tasvirlarni tiklash, 
kvant hisoblash, multimodal yondashuvlar.
Abstract: The image intelligence process of filtering and evaluation algorithms plays an important role in improving 
digital image quality, reducing noise, and facilitating automatic image analysis. In digital image processing, classical 
methods such as median and Gaussian filters are enriched with modern technologies, including algorithms based on 
artificial intelligence. The use of deep learning models, especially Convolutional Neural Networks (CNN) and Generative 
Adversarial Networks (GAN), helps optimize the filtering process. Metrics such as PSNR, SSIM, and LPIPS are used 
to assess image quality. Research provides extensive opportunities for applying these methods in medical diagnostics, 
image restoration, and quality enhancement. The development of these processes is further expanding with quantum 
computing and multimodal approaches.

Key words: Digital image processing, filtering algorithms, noise reduction, convolutional neural networks (CNN), generative 
adversarial networks (GAN), image quality assessment, PSNR, SSIM, LPIPS, deep learning, image restoration, quantum 
computing, multimodal approaches.
Аннотация: В этой статье процесс фильтрации и алгоритмы оценки играют важную роль в интеллектуализации 
изображения для улучшения качества цифрового изображения, уменьшения шума и облегчения автоматического 
анализа изображения. При обработке цифровых изображений классические методы, такие как медианные 
и гауссовские фильтры, обогащаются современными технологиями, в том числе алгоритмами на основе 
искусственного интеллекта. Использование моделей глубокого обучения, особенно сверточных нейронных сетей 
(CNN) и генеративно-состязательных сетей (GAN), помогает оптимизировать процесс фильтрации. Для оценки 
качества изображения используются такие метрики, как PSNR, SSIM и LPIPS. Исследование позволяет широко 
использовать изображения в медицинской диагностике, реставрации фотографий и повышении их качества. 
Развитию этого процесса способствуют квантовые вычисления и мультимодальные подходы.

Ключевые слова: цифровая обработка изображений, алгоритмы фильтрации, шумоподавление, сверточные 
нейронные сети (CNN), генеративно-состязательные сети (GAN), оценка качества изображения, PSNR, SSIM, 
LPIPS, глубокое обучение, восстановление изображений, квантовые вычисления, мультимодальные подходы.

K I R I S H
Hozirda raqamli tasvirlardan turli malumotlarni izlash va ularni ajratib olish uchun tasvirlarni qayta ishlash, 

ularni tahlil qilish, aniqrog‘i ma’lumotlarni intellektual tahlil qilish jarayonlari kam o‘rganilgan soha bo‘lmoqda. 

Tasvirlarni tahlil qilishning an’anaviy usullari, asosan, ma’lumotlar haqidagi oldindan mavjud bo‘lgan gipotezalarni 
tekshirishga qaratilgan bo‘lib, intellektual tahlil esa ma’lumotlar tuzilmasini, ma’lumotlar orasidagi ilgari ma’lum 
bo‘lmagan bog‘liqliklar va qonuniyatlarni aniqlashga qaratilgan.

Ma’lumotlarni intellektual tahlil qiluvchi texnologiya  Data Mining (DM) hisoblanib, amaliyotda keng 
qo‘llanilib kelinmoqda. DM odatda ikki xil ma’noni bildiradi, ya’ni katta hajmdagi ma’lumotlar bazasi (MB)dan 
kerakli ma’lumotlarni qidirib topish hamda katta hajmdagi ishlov berilmagan materialni mazmunan tadqiq qilish 
demakdir.

Image Mining – katta xajmdagi ma’lumotlarda qimmatli axborot va bilimlarni izlash va aniqlash jarayonidir. 
Image Mining ma’lumotlar bazasi, mashinali o‘qitish, statistika, obrazlarni tanish va “yumshoq” hisoblashlarning 
konsepsiyalaridagi asosiy tamoyillarni tasvirlaydi. Ma’lumotlarni intellektual tahlil usullari Yer usti kuzatishlari 
ma’lumotlar bankini samaraliroq qo‘llanilishiga imkon beradi. Ma’lumotlar  xajmining ortib borishi bilan bog‘liq 
Yer haqidagi fan sohasida yer usti tadqiqotlarining yangi istiqbolli tadbiqlariga olib keladi.  Masalan, o‘ta yuqori 
ajrata olishli sun’iy yo‘ldosh suratlarining qo‘llanilish kichkina ob’ektlarni ham kuzatish imkonini bermoqda, bu 
vaqtda juda ko‘p sonli o‘ta yuqori ajrata olishli tasvirlarga ishlov beriladi. Bu sohaning rivojlanishi manbasi 
videosignal yoki statik tasvir bo‘lgan amaliy masalalarda tadqiq qilinayotgan va qo‘llanilayotgan yondashuvlar, 
usullar va algoritmlar majmuasi shov-shuvli yangiliklarning yaratilishiga olib kelmoqda. Qoidaga ko‘ra bunday 
manbadan avtomatlashtirilgan intellektual tizimda foydalaniladi va u axborotli belgilarni olish orqali tahlil qilinadi.

M A V Z U G A  O I D  A D A B I Y O T L A R  S H A R H I
Dastlabki tadqiqotlar raqamli tasvirlarni qayta ishlashning umumiy tamoyillarini shakllantirishga qaratilgan. 

Adabiyotlar orasida Gonzalez va Woods tomonidan yozilgan «Digital Image Processing» asari raqamli tasvirlarni 
qayta ishlashning nazariy asoslari va amaliy yondashuvlarini keng qamrab oladi. Ushbu asarda filtrlar ishlash 
prinsiplari, past va yuqori chastotali filtrlar, shuningdek, shovqinni olib tashlash va tasvir sifatini yaxshilash 
usullari batafsil yoritilgan.

Prattning “Introduction to Digital Image Processing” asari esa Fourier va Wavelet transformatsiyalaridan 
foydalanish usullarini ko‘rib chiqadi, bu esa tasvirlarni filtrlashning zamonaviy yondashuvlariga asos yaratadi.

Klassik filtrlash usullari bilan bir qatorda zamonaviy texnikalar ham ishlab chiqilgan. Median Filtering 
texnikasi shovqinlarni, xususan, Salt-and-Pepper kabi shovqinlarni bartaraf etishda samaradorligi bilan ajralib 
turadi. Gaussian Filtering algoritmi tasvirlarni silliqlashtirish va shovqinlarni kamaytirish jarayonida muhim rol 
o‘ynaydi. Ushbu algoritmning tasvir segmentatsiyasiga ta’siri zamonaviy tadqiqotlarda keng o‘rganilgan.

Zamonaviy texnologiyalar filtrlash jarayonida chuqur o‘rganish modellarining keng qo‘llanilishini ta’minladi. 
Convolutional Neural Networks (CNN) algoritmlari tasvirlarni avtomatik filtrlashda eng muvaffaqiyatli usullardan 
biridir. ResNet arxitekturasi yordamida filtrlash jarayonini takomillashtirish bo‘yicha ko‘plab innovatsiyalar 
yaratilgan. Generative Adversarial Networks (GAN) texnologiyalari tasvirlarni filtrlash va tiklash sohasida 
sezilarli natijalar ko‘rsatmoqda, ayniqsa, past sifatli tasvirlarni qayta tiklashda.

Filtrlash jarayonining samaradorligini aniqlash uchun turli algoritmlar qo‘llaniladi. Peak Signal-to-Noise 
Ratio (PSNR) va Structural Similarity Index (SSIM) inson vizual idrokiga mos ravishda tasvir sifatini baholashda 
asosiy mezonlardan biridir. Zamonaviy yondashuvlarda chuqur o‘rganishga asoslangan metrikalar, masalan, 
Learned Perceptual Image Patch Similarity (LPIPS), tasvir sifatini baholashda yuqori aniqlikni ta’minlaydi.

Tasvirlarni filtrlash va baholash bo‘yicha amaliy tadqiqotlar turli sohalarda qo‘llaniladi. Tibbiy tasvirlarda 
shovqinni kamaytirish, MRT va KT tasvirlarini sifatli tahlil qilish uchun chuqur o‘rganishga asoslangan modellar 
muvaffaqiyatli qo‘llanilmoqda. Shuningdek, fotosuratlarni tiklash va sifatlini oshirish texnologiyalari, masalan, 
Super-Resolution GAN, suratlarni tiklashda innovatsion yechimlarni taklif qilmoqda.

Tasvirlarni filtrlash va baholash algoritmlarining rivojlanishi yangi texnologiyalarning paydo bo‘lishiga 
yo‘l ochmoqda. Kvant hisoblash texnologiyalariga asoslangan filtrlash usullari va multimodal yondashuvlar, 
masalan, video va tasvirlarni birgalikda baholash metodlari, ushbu yo‘nalishning istiqbollarini belgilaydi. 
Raqamli tasvirlarni intellektuallashtirish kelajakda turli sohalar uchun muhim texnologiyalarni taqdim etishda 
davom etadi.

T A D Q I Q O T  M E T O D O L O G I YA S I
Ushbu tadqiqotda tasvirlarni intellektuallashtirish jarayonida filtrlash va baholash algoritmlarini tahlil qilish 

uchun bir nechta metodologik yondashuvlar qo‘llanildi. Tadqiqotda, avvalo, tasvirlarni qayta ishlashning asosiy 
prinsiplari va mavjud adabiyotlar o‘rganildi. Keyinchalik, filtrlash algoritmlarining samaradorligini o‘rganish uchun 
turli tasvirlar ustida tajribalar o‘tkazilib, natijalar tahlil qilindi. Tasvir sifatini baholashda zamonaviy metrikalar 
qo‘llanildi, va ularning samaradorligi o‘rganildi. Tadqiqotda shuningdek, kelajakdagi rivojlanish yo‘nalishlari, 
jumladan, kvant hisoblash va multimodal yondashuvlar haqida fikrlar keltirildi.

T A H L I L  V A  N A T I J A L A R
Tasvirlarga ishlov berishni intellektuallashtirish, ya’ni ishlov berishning avtomatlashtirilgan tizimini 

yaratishda quyidagi masalalarni hal qilish lozim: 
a) Qo‘yilgan masalani yechish usullarini tanlash; 
b) Qo‘yilgan masalaga tegishli masalalar sinfi uchun yechimlar uslubini tanlash bo‘yicha tavsiyalarni berish; 
c) Qo‘yilgan masalani yechishning algoritmik protsedurasini sintezlash; 
d) Sintezlash bo‘yicha ko‘rsatmalarni ishlab chiqish va taqdim etish.
Bunday maqsadlarga erishi uchun zaruriy shartlar Image Mining texnologiyasi – tizimlashtirish, 

strukturlashtirish va qaysidir ma’noda, bilimlarni formallashtirish hisoblanadi. Umuman olganda tasvirlarga 
ishlov berish uchta darajaga ajratilgan: 

I daraja – tasvirlarga dastlabki ishlov berish;
II daraja – tasvirlarni bo‘laklash (segmentlash);
III daraja – tasvirlarni anglash bo‘lib, har bir bosqichda alohida maqsad va vazifalar qo‘yilgan.
Tasvirlarga raqamli ishlov berish jarayonida tasvirlarning sifat ko‘rsatgichlarini baholash va filtrlash jarayoni 

muhim ahamiyatga ega. Rakamli tasvir sifatini baholashda ikki yondashuv mavjud: matematik metodlardan 
foydalangan holda sonli baholash (odamning ko‘rish tizimi orqali tasvirni qabul qilishning o‘ziga xos jixatlarini 
hisobga oladigan o‘lchamlar, o‘rta kvadratik xato, Lp-norma [1-4]) va mutaxassislar bahosi asosidagi subektiv 
baholash.  Tavirlarni kirib kelishi va ularning gistogrammalarini qurishda kuyidagi asosiy Matlab funksiyalaridan 
foydalanish mumkin. 

Imhist(f) – tasvirning gistogrammasini ko‘rish funksiyasi
Histeq(f) – tasvir gistogrammasi qiymatlari
Imnoise(f, type, parametrs) – tasvir shovqinlari 
Imfilter(f, type, parametrs) – tasvirni filtrlash
Iminfo(‘f’) – tasvir haqida ma’lumot olish
Tasvirlarning sifatini baholashning asosiy ko‘rsatgichlaridan biri uning rang fazosidagi qiymatlarini aniqlash 

hisoblanadi. Buning uchun Matlabda quyidagicha ish amalga oshiriladi (1.1-rasm).
>> f=imread(‘D:\nomer1.jpg’);
>> imshow(f)
>>figure, imhist(f) 

1.1-rasm. Matlab dasturida sifatini baholash.

1.2-rasm. Yaroqli tasvir diagrammasi.

Ushbu diagramma tasvirlarning sifatini baholashda  juda katta o‘rin egallaydi. Chunki tasvir diagrammasi 
75 va 150 ranglar ko‘rsatgichi oralig‘ida bo‘lsa tasvir qayta ishlash uchun tayyor aks holda tasvir qaytadan 
yuklanadi (1.2-rasm). Chunki,  tasvir dagrammasi 0...75 va  150...255 oralihida bo‘lsa tasvir qora va oq 
ranglardan tashkil topadi (1.3-rasm). Bunday tasvirlar qayta ishlashga yaroqsiz.Bundan keyin  qayta ishlash 
davom ettiriladi.

>>f2 = histeq(f);
>>figure, imhist(f2)

1.3-rasm.Yaroqsiz tasvir diagrammasi.

Gistogramma  qurishdan asosiy maqsad tasvirdagi ranglarning holatini aniqlashdan iborat. Yani 0...255 
oralig‘idagi qiymatlarning qanchaligini aniqlash tushuniladi.  Gistorammalar qurishdan asosiy maqsad  tasvirning 
sifat darajasini aniqlashdan iborat bo‘lib, tasvirning sifat bahosi quyidagi usullarga ajralgan holda aniqlanadi 
(1.4-rasm).

1.4-rasm. Rakamli tasvir sifatini baholashning sinflanishi.

Boshqa tomondan, tasvir sifatining subektiv va sonli baholari absolyut yoki taqqoslanadigan bo‘lishi 
mumkin. Rakamli tasvirning absolyut baxosi faqat bitta tasvirni baholash uchun ishlatiladi, ya’ni tasvirga reyting 
shkalasidagi mos keluvchi kategoriya beriladi. Taqqoslanadigan o‘lcham sifat shkalasida “eng yaxshi”dan “eng 
yomon”gacha tasvirlar to‘plamini malum mezonlar asosida yoki ikki tasvir, masalan, dastlabki va filtrlangan 
(yoki turli kunlar, turli kameralarda olingan va hokazo) tasvirlarni o‘zaro taqqoslash uchun ishlatiladi. 1-rasmda 
tasvir sifatining baho sinflari keltirilgan. 

Tasvir sifatining subektiv baholari. Tasvir sifatining subektiv baholash turli tashqi tasirlarga bog‘lik, masalan, 
atrof muxit sharoitlari, yoritilganlik, baholashni amalga oshiruvchi mutaxassisning kayfiyati, monitor sifati, ko‘rib 
chiqilayotgan tasvirlarning xarakteri va boshqalarga bog‘liq bo‘ladi. Bu xolda absolyut va taqqoslash asosida 
tasvirlar baxolanadi[5]. Rangli tasvirlarga intellektual ishlov berishda tasvirning sifat ko‘rsatgichi assosan reyting 
shkalasi bo‘yicha aniqlanadi. 1-jadvalda tasvir sifatini subektiv bahosi uchun foydalanilgan reyting shkalalariga 
misollar keltirilgan [6], [7].

X U L O S A  V A  T A K L I F L A R
Tadqiqot natijalari shuni ko‘rsatadiki, tasvirlarni intellektuallashtirishda filtrlash va baholash algoritmlari 

samarali ishlaydi, chunki ular tasvir sifatini yaxshilash, shovqinni kamaytirish va avtomatik tahlil qilishni 
osonlashtiradi. Klassik filtrlash usullari, shuningdek, chuqur o‘rganish asosidagi zamonaviy metodlar, masalan, 

CNN va GAN, tasvirlarni qayta ishlashda muhim rol o‘ynaydi. Tadqiqotda ishlatilgan baholash metrikalari 
tasvirlarning vizual sifatini aniqlashda samarali bo‘ldi.

Takliflar sifatida, kelajakda tasvirlarni intellektuallashtirish jarayonini yanada takomillashtirish uchun kvant 
hisoblash texnologiyalari va multimodal yondashuvlarni qo‘llash mumkin. Bundan tashqari, tasvirlarni filtrlash 
va baholash algoritmlarini turli sohalarda, jumladan, tibbiy tasvirlarni qayta ishlashda yanada kengroq qo‘llash 
imkoniyatlari mavjud.

